
ҚАРЖЫЛЫҚ  МЕНЕДЖМЕНТТІҢ СТРАТЕГИЯСЫ МЕН ТАКТИКАСЫН 
ЖЕТІЛДІРУ ЖОЛДАРЫ 

 
Оленбаева Диана Сержановна 

diana.olenbaeva@mail.ru 
Л.Н.Гумилев атындағы ЕҰУ студенті, Астана, Қазақстан 

Ғылыми жетекшісі –Ғ.Е. Керімбек  
 

Қазақстанның нарықтық қатнастарға бағытталған экономикасының дамуы 
кәсiпорындардың қызмет ету мәселелерiне деген қызығушылықты күшейте түседі. 
Экономикалық дамыған жүйелердiң немесе өтпелi жүйелердiң мәселелерiн шешу жеке 
кәсiпорындардың қаржы бөлiмдерiне байланысты. Жеке шаруашылық бiрлiктердiң тиiмдi, 
тұрақты қызмет етуiне халықтың өмiр сүру сапасы мен деңгейi, жалпы ел экономикасының 
даму тенденциялары байланысты болып табылады. 

Кәсiпорындардың қаржылық қызметi өндiрiстiк қызметпен тiкелей байланысты, 
өйткенi қаржылық жүйелерi өндiрiспен айырбас жүйелерiмен анықталады. Ұдайы үдерісiн 
қаржыландыруды қамтамсыздандыру мемлекет пен шаруашылық жүргiзушi субъектiлер мен 
жасалатын қаржыларының ресурс есебiнен шығындарды жабу болып табылады. Қаржы 
ресурстарын қалыптастыру қайта бөлу тәртiптерде қаржы-банк жүйесiнен өзiндiк және оған 
теңестерiлген құралдар есебiнен жүзеге асырылады. 

Қызмет етiп отырған кәсiпорындағы қаржылық ресурстардың негiзгi көздерi түсiмдi 
қайта бөлу үдерісiнде кейбiр бөлiктерi ақша ретiнде табыстар мен жинақтар нысанына 
айналатын өткiзiлген өнiм құны (жұмыстар мен қызметтер) шығады. 

Ұдайы өндiрiстер шығындарының қаржылық қамтамасыз етiлуi үш нысанда жүзеге 
асырылады:  

1. өзiн-өзi қаржыландыру; 
2. несиелендiру; 
3. мемлекеттiк қаржыландыру. 
Шектеулер басқару параметрлерiнiң рұқсат етiлуге мәндерiнiң аймағын көрсетедi, ал 

ол аймақтан кету өзiнiң салдарымен қауiпсiз нәтиже бередi. Бұл аймақ әр түрлi шектеулердiң 
әсерiнен – ресурстың мерзiмдiк және нормативтiк заңдылықты сипаттамасы қалыптасады 
[1]. 

Шаруашылық жүргiзушi субъектiлерiнiң қаржылық тұрақтылығы оның сыртқы және 
iшкi өзгерiстерiне жауап беру мүмкiндiгiн куәландырады. Қаржылық тұрақтылық, бiр 
жағынан, кәсiпорындар қызметтерiнiң қаржылық, инновациялық, коммерциялық, өндiрiстiк 
нәтижесi бола отырып, екiншi жағынан, аталған қызмет түрлерiн тиiмдi жүзеге асыру шарты 
болып табылады. Кәсiпорындардың қаржылық тұрақтылығы өндiрiстiк бағдарлама, 
технологияларды, қаржылық ресурстарды оңтайландыру арқылы қауiп-қатерлерге 
басшылықтың жауап беру қабiлеттiгi сақталатын және дағдарыстық сипаттамалардағы 
қауiптерi болмайтын қоғамдық және экономикалық қатынастар күйi кездерде болады. 
Басқаша айтқанда, кәсiпорындардың қаржылық тұрақтылығы – оның дамуын жүзеге асыруға 
мүмкiндiк беретiн және өндiрiстiк қызметiн бұзатын сыртқы – iшкi факторлардың әсерiне 
деген кәсiпорындар қаржыларының қарсы тұру қаблеттiлiгiмен сипатталады. 

Төменде 1-суретте қазiргi жағдайдағы Қазақстандағы кәсiпорындардың қаржылық 
жағдайын бағалауға мүмкiндiк беретiн қаржының тұрақтылық көрсеткiштерi қарастырылған. 

Меншiк қаражаттар көздерi кәсiпорынның қаржылық тұрақтылығымен байланысты: 
меншiк қаражаттар көздерiнiң қоры – кәсiпорынның қаржылық тұрақтылық қоры. Өз 
мiндеттемелiрi бойынша мерзiмiнде есептесетiн, айқындалмаған дебиторлық және 
кредиторлық қарызды болдырмайтын, өзiнiң жеке қаражаттары есебiмен активке салынған 

қаражаттарды жабатын (негiзгi қорлар, материалдық емес активтер, айналым құралдары) 
шаруашылық жүргiзушi субъектiлердiң қаржылық тұрақтылығы болып табылады. 

Кәсiпорынның қаржылық тұрақтылығын сипаттайтын маңызды көрсеткiш – жеке 
капиталдың жалпы сомасының кәсiпорынға авансталған барлық құралдардағы үлес салмақ 
көрсеткiшi, яғни жеке капиталдың жалпы сомасының баланс нәтижесiне қатынасы. Бұл 
көрсеткiш «автономия коэффициентi» деп аталады. Ол арқылы кәсiпорынның қаншалықты 
қарыз капиталынан тәуелдi болатынын анықтаймыз. Батыс тәжiрибиесiнде бұл коэффициентi 
50-60% мөлшерiнде ұстап тұру деген пiкiр бар. Коэффициенттi есептегенде меншiк және 
қарыз қаражаттар құрылымымен есептiк кезең бойынша оның өзгеруiне көп көңiл бөледi. 

Кәсiпорынның сыртқы қарыздар тәуелдiлiк деңгейi қарыз қаражаттарының меншiк 
қаражаттарына қатынасы ретiнде реттелетiн және меншiк қаражаттарының әр бiр теңгесiне 
қанша қарыз қаражаттарының келетiнiн көрсетедi. Қауiптi деңгейi – 1 (оптималды мөлшерi – 
0,7), бұл айналымдылығы жоғары салаларға, мысалы саудаға қатысты емес, бұл көрсеткiштi 
басқаша қаржылық тұтқа иығы деп атауға болады. 

Нарықтық экономикада қаржылық жағдайдың беталысын анықтау қажеттілігі 
туындайды. Кәсіпорынға өзіндік қаржы стратагиясын құру қажет. Қаржы стратегиясы – бұл 
кәсіпорынның жалпы стратегиясының құраушы бөлігі болып саналады. Ол кәсіпорынды 
қаржы ресурстарымен қамтамасыз ету жөніндегі іс-амалдардың бас жоспарын жасау мен 
оны іске асыру әрекетінен көрінеді. Қаржылық стратегия теориясы іс жүргізудің нарықтық 
заңдылықтарын зерттейді, кәсіпорынның жаңа ортада тіршілік ету, даму үлгісін жасайды. 
Қаржылық стратегияға мыналар кіреді: қаржылық жағдайды талдау; кәсіпорын мүлкін 
оңтайландыру; табысты бөлу, қолма-қол және қолма-қол ақшасыз есеп айырысуды 
ұйымдастыру, салық және баға ұстану саясаты; құнды қағаздар саясаты. 

 
 
 
 

 
 
 
 
 
 
 
 
 
 
 
 
 
 
 
 
 
 
Сурет 1. Кәсіпорынның қаржылық стратегиясын құрастыру үдерісі 
 

Қаржы стратегияларын басты және оралымды, басты стратегиялық мақсат және 
жекелеген стратегиялық міндеттерді орындау стратегиясы деп бөлінеді. Басты қаржы 
стратегиясы деп кәсіпорынның ұзақ мерзімді кезеңге арналған қаржылық іс-әрекетін айтады 
[2]. 

Қаржылық стратегияны қалыптастырудың жалпы кезеңін анықтау 

Қаржы нарығының конъюнктурасын және сыртқы орта факторларын 
 

Кәсіпорынның қаржы қызметінің стартегиялық мақсатын қалыптастыру 

Қаржы стратегиясын өткізу кезеңдерге байланысты көрсеткіштерді белгілеу 

Қаржы қызметінің түрлері бойынша қаржы саясатын қалыптастыру 

Қаржылық стратегияны жүргізуді қамтамасыз ету мақсатында ұйымдастырушылық-
экономикалық жүйені қалыптастыру 

Қаржылық стратегияны бағалау 

1 

2 

Егер кәсіпорын өз тәжірибесінде ұзақ мерзімді, қысқа мерзімді және ағымдық 
қаржылық жоспарлау жүйесін қолданатын болса, онда жоспарлау көлемі де тиісінше 
бөлшектелінеді. Отандық тәжірибеде ол, негізінен: ұзақ мерзімді жоспарлауда – үштен бес 
жылға дейін, орта мерзімді жоспарлауда – бір жылдан үш жылға дейін; ағымдық (оралымды) 
жоспарлауда – тоқсанға, бір айға немесе, егер қажет болса, одан да қысқа мерзімге 
жасалынады. Оралымды қаржылық стратегияның басты ерекшелігі – мұнда жоспарланған 
кезең ішінде барлық жалпы табыс пен шығын қаражаттары қамтылады. Табыстар мен 
шығындарды осылай мұқият есептеп жоспарлаған жағдайда ғана ақша ағынын дұрыс 
үйлестіріп, пайданың шығыннан басым түсуіне қол жеткізуге болады. 

Қаржының басты стратегиялық қызметі – кәсіпорынды оның мақсатын орындауға 
қажетті әрі жеткілікті қаржы ресурстарымен қамтамасыз ету. 

Қаржылық стратегия басты стратегиялық мақсатқа қол жеткізетін тәсілдер мен іс-
әрекеттерді қамтиды, атап айтқанда: қаржы ресурстарды құру және оны орталықтан 
стратегиялық тұрғыда басқару; шешуші бағыттарды анықтап, ресурстарды сонда 
шоғырландыру; мақсаттарды дәрежесіне қарай бөліп, оларға кезең-кезеңімен қол жеткізу; 
қаржылық іс-әрекеттің кәсіпорынның экономикалық жағдайы мен материалдық 
мүмкіндіктеріне сәйкес болуы; әрбір уақыт шегінде кәсіпорынның қаржылық-экономикалық 
жағдайын шынайы түрде ескеріп отыру; стратегиялық резервтер құру және даярлау; 
кәсіпорынның және бәсекелестердің экономикалық және қаржылық мүмкіндіктерін есепке 
алу; бәсекелестерінен жоғары дәрежеге қол жеткізу үшін күресу және әдіс-амалдар қолдану.  

Демек, кәсіпорынның қаржылық іс-әрекеттегі табысы қаржы стратегиясының 
теориясы мен тәжірибесін ұштастырғанда, сонымен бірге, қаржылық стратегия 
кәсіпорынның қаржылық мүмкіндіктеріне сәйкес келген жағдайда ғана толық қамтамасыз 
етіледі [3]. 

Қаржы стратегиясы кәсіпорынның қаржы жоспарын жасап, оны орындау үдерісінде, 
яғни кәсіпорын ішіндегі қаржылық жоспарлауды ұйымдастыру барысында іске асады. 
Кәсіпорынішілік жоспарлауды ұйымдастыруды ұйымдастыруда басым бағыттың бірі – 
отандық тәжірибеге бизнес-жоспар жүйесін ендіру болып табылады. Бизнес-жоспар 
кәсіпорынішілік жоспарлау құжаты бола отырып, кәсіпорынның өндірістік және 
коммерциялық іс-әрекетінің барлық негізгі аспектілерін қамтиды. Кәсіпорын іс-әрекетінің 
барысында кездесуі мүмкін мәселелерді сараптап, соған қоса қаржылық-шаруашылық 
мәселелерді шешу жолдарын белгілейді. Қазіргі қолданыстағы заңнама бизнес-жоспарды 
міндетті етіп бекітпейді. Ал дамыған елдер тәжірибесі мен өз кәсіпорындарымыз жинақтаған 
әзірге тым аз тәжірибесі көрсеткендей, бизнес-жоспар құру - өмір талабы болып отыр. Осы 
тұста отандық кәсіпорындардың өндірістік, техникалық, қаржылық жоспарларын әкімшілік 
басқару жүйесінде құруы мен іске асыруын және оның маңызды құраушы бөлігі – төлемдер 
күнтізбесін салыстырма түрінде келтіруге болады. Төлемдер күнтізбесі кәсіпорынның 
барлық табысы мен шығысын өзара үйлестіре отырып, дұрыс ұйымдастыруға мүмкіндік 
береді. Күнтізбе құру міндеті емес, дегенмен, көптеген кәсіпорындардың үнемі төлем 
күнтізбесін жасауы оларға ауыр қаржылық жағдайы кезеңі туындайтынын алдын ала көріп-
біліп, уақытша қаржылай қиындықтарды жоюға қосымша ресурстар табу үшін дер кезінде 
қажетті шара қолдануға мүмкіндік береді. Бизнес-жоспарын қаржы бөлімінің төлемдер 
күнтізбесі секілді кәсіпорынішілік жоспарлау құжатымен салыстыруға болмайды. Олардың 
тек жекелеген жоспарлау әдістері ғана ұқсас. Нақтырақ айтқанда, бизнес-жоспар оралымды 
және орта мерзімді жоспарлау мәселелерін шешетін және стратегиялық мақсатқа ие болумен 
қатар, шетелдік әріптестермен іскерлік қарым-қатынас орнаған (немесе кеңейген) жағдайда, 
сыртқы экономикалық мәселелерді де шешуге бағытталады. Бизнес-жоспар құрудағы 
шетелдік және отандық тәжірибеге сүйенер болсақ, оның ең маңызды бөлігі – қаржылық 
жоспарлау екендігіне көзіміз жетеді. Қаржылық бөлім (қаржылық жоспар) қаржылық 
нәтижелер болжамын қамтиды, бұл – қосымша инвестициялық мұқтаждық және 
қаржыландыру көздерін құру; дисконтталған ақша қорларының үлгісі; залалсыздық 
нүктелерін анықтау және т.б. құжаттар жасау деген сөз [4]. 

Сонымен қатар, қаржылық жоспар құру кезінде кәсіпорынның қаржылық дамуына 
қажетті қаражаттарды анықтау үшін қаржылық жоспарды инвестициялық жоба ретінде 
бағалауды қажет етеді деп болжанады. Бұл дегеніміз – бизнес-жоспарда қарастырылған 
қаржы жұмсалымдары экономикалық тиімділік жағынан негізделген болуы тиіс. Жоспардың 
басқа бөлімдеріндегі барлық көрсеткіштердің негіздемесі болғанда ғана қаржылық 
нәтижелер болжамы нақты болады. Мысалы, сатудан түскен табыс болжамдық бағаға 
сүйеніп анықталады және түбегейлі маркетингтік зерттеулерге негізделуі тиіс. Болжамдық 
есептеу дәлдігіне өндіріске жұмсауы жоспарланған материалдар мен шығындар көлемі 
көбірек ықпал етеді. Оны анықтау кезінде жоспарлық кезең ішінде орын алуы мүмкін 
өзгерістерді ескере отырып, есептеулерді бірнеше нұсқада жасау қажет. Сатылым көлемін, 
сатылған өнімді өндіруге жұмсалған шығындар, сатылымнан бөлек операциялардан келген 
табыс пен шығынды болжап, өндірісті дамытуға және өнімді өткізуге қажет қосымша резерв 
көздерін табуды көздеу керек. Мұндай қосымша мүмкіндіктер кәсіпорын іс-әрекетінің 
бейіміне қарай құрылған бизнес-жоспарда белгіленуі мүмкін. Кәсіпорынның қаржылық-
шаруашылық іс-әрекетін талдау нәтижесінде анықталған қосымша қаржы мүмкіндіктері 
шынайы бағалануы үшін оны жоспарлық кезеңнің әр түрлі мүмкін жағдайын ескере отырып, 
бірнеше нұсқада жасау қажет.  

Қаржылық болжамдау – болашақтағы экономикалық жүйелердің жағдайын және 

экономикалық обьектілерді сонымен қатар олардың сипаттамалары туралы болжамдарды 
әзірлеу және құру үдерісін қалыптастыру болып табылады. 

Қаржылық болжамдаудың мақсаты – қаржылық ресурстардың болжамданған көлемін 
бағалау, шаруашылық жүргізуші субьектілердің қызметін қаржылық қамтамасыз етудің 
артықшылышты нұсқаларын анықтау болып табылады. 

Қаржылық болжамдау үдерісінде қаржылық көрсеткіштерді есетпеу үшін мынандай 
әдістер қолданылады: 

- сараптамалық бағалау әдісі; 
- терндтік әдіс; 
- экономико-математикалық модельдеу әдісі; 
- қаржылық математика әдісі. 
Сараптамалық бағалау әдісі – белгілі бір сұарқ бойынша сарапшы мамандар 

бағалардың математикалық өңделуін және жалпылауын ұсынады. Бұл әдістің тиімділігі 
сарапшылардың кәсібилігіне және біліктілігіне байланысты. Осындай болжамдау жеткілікті 




